《成唯識論疏翼》
〈卷一‧五、我執差別〉

【論文】

一‧一○八　然諸我執，略有二種：

【疏翼】

　　答我不可得文勢有五中，第四解釋彼執分別、俱生伏、斷位次。

【述記‧卷四】

　　破我之中，自下第四解釋彼執分別、俱生。若作三科，此即
第二也
。於中有二︰初、別解二執，第二、「如是所說一切我執」下，總解二執。初中有三︰第一、標執舉數，二、列名，三、別解釋。此即初也。

　　總
舉有其二種。此中諸門，如別章
說。謂：迷諦總別、諸識有無
、伏斷位次、九品所攝、伏與不伏、人法二執斷位粗細、分別俱生，二十句等一一分別，如下當知。雖一有情無二十句等，然說法界，亦得有之。言「我執」者，顯非唯見。心、心所法皆名執故
。

【論文】

一‧一○九　一者、俱生，二者、分別。

【疏翼】

　　文勢有五，第四解釋彼執分別、俱生中，第二列執差別名。

【述記‧卷四】

　　此列差別。

　　與身俱起，名曰「俱生」；後橫計生，名「分別」起。下別釋之。

【論文】

一‧一一○　俱生我執，無始時來，虛妄熏習，內因力故，恆與身俱，不待邪教及邪分別，任運而轉，故名俱生。

【疏翼】

　　第四別解釋彼執分別俱生中，第三別解釋。中又分三。

【述記‧卷四】

　　自下別釋。先釋俱生，後釋分別。初中有三︰初、釋俱生
義，二、顯其差別，三、明斷位。唯藉內種起，與分別緣別。

　　「恆與
身俱」者，解其「俱」義。而言「轉」者，解其「生」義。餘文易知。

【論文】

一‧一一一　此復二種：一、常相續──在第七識。緣第八識起自心相，執為實我。

【疏翼】

　　別釋俱生我執中，第二顯其差別。於中分二︰先顯常相續，後顯有間斷。此即初文。

【述記‧卷四】

　　「常相續」者，顯恆起義。「在第七」者，顯執所依。「緣第八」者，顯所緣境。「起自心相」者，顯緣第八不親著也
。「執為實我」者，不稱境知
，故執生也。未得無漏第七識中，我執恆起，名「常相續」。緣恆具故。非如第六意識中執。

　　何故相續唯在第七？略有二義︰

　　一、緣少故：謂眼、耳、鼻等、意、八、七識，或九、八、七、五、四、三，緣少故
。若加等無間及俱有增上，即更增之。所藉緣少，故第七恆相
續我執，非餘。如第七卷
緣多少說。

　　二、由行相深及相續故：第八續而不深，第六深而不續，五識不深不續，第七具
有，故唯第七，非餘。

　　第七識本質，即以第八為境。由似一、常、似實我相，故緣第八，七我恆行。影像相中，亦無實我，唯似第八，是第七識自心之相。若從見說，名染無記；若從本說，名淨無記。以許染淨，故
雜種所生。執此自心所變之相，以為常、一，不稱境故，名為執也；不稱本質，名為執者。五識亦應名為有執！

　　此約影像依他為相。若約所執，當情顯現，亦名為相
。緣第八者，即是本質。下準此知，相亦有二。

【論文】

一‧一一二　二、有間斷──在第六識。緣識所變五取蘊相，或總、或別，起自心相，執為實我。

【疏翼】

　　第二顯俱生我執差別中，第二顯有間斷。

【述記‧卷四】

　　「在第六識」，顯執所在。第六行相深遠，亦復間斷；第七深而不斷；五識斷而不深；第八不深不斷。故此我執，唯六識中。

　　「五取蘊」者，彰此俱生我見之境，不緣無漏。薩婆多中，一切煩惱皆名為取。蘊從取生，或能生取，故名「取蘊」
。

　　今者大乘，如《對法》說欲、貪名取，唯貪為體。染希五蘊，蘊能生取。蘊從取生，蘊立取名
。緣蘊總別，顯執行相。總緣五蘊為我，名「總」；別緣五蘊為我，名「別」；非二十句等別我見也。二十句見，唯分別故
。第七識中，唯緣別識蘊，行相常定，我見一類，不可論其此總，此別
，故與此殊。第七唯託第八為相，舉其本質，言「起自
心相」。

　　此中所言「五取蘊相或總，或別」者，是第六本質。「起自心相」者，是影像相。顯緣不著，妄生我解。又第六本質非定一法，故不別言，其實亦有。非無本質是俱生故。故此所言五取「蘊」等，皆是
起影像
。

【論文】

一‧一一三　此二我執，細故難斷。後修道中，數數修習勝生空觀，方能除滅。

【疏翼】

　　第二顯俱生我執差別中，第三明斷位。

【述記‧卷四】

　　第三文也。顯執細微，斷之所在。

　　無始串習，體相微隱。故《十地》云：遠隨現行故，不作意緣故，是俱生義，故名為「細」
。一、非世道伏。二、非初道斷：初道斷者，即見道斷。三、非地未滿修道能斷，要第九勝道方斷，故言「難斷」。初簡修道不相應惑
。第二簡見道一切；第三顯自行相細，勝道方除，故唯修斷
。

　　一、識分別：第六數斷，非第七。二、乘分別：第六識者，二乘數斷，非菩薩於
六識中。三
、習種
分別：若菩薩數斷習，非種子，若二乘，種數斷，非習
。

　　不數斷者，道數數修；若數斷者，斷道俱數。於二乘中漸次行者，故唯修斷。若頓悟者，亦通見斷，先世間道伴已
伏故
。菩薩不然，不障地故，無超越故。然初二果，不能斷之。有覆無記第九品故
。

　　斷有二種︰一、斷種，二、伏滅。今論斷種。

　　第六識中：二乘入聖，道暫伏滅；要離自地欲盡方斷；於
金剛心方究竟盡。菩薩初地暫能伏滅；第
四地永不行；金剛心位方究竟盡。第七
識中：二乘入無漏心，方
暫伏滅；金剛心種
方斷盡。菩薩七地以前入無漏心能伏；八地以上方永不行；金剛心方頓斷
盡。故言數數修道，方解除斷。

　　又總而論，六、七道數數修，斷有數數、不數數義。二乘斷彼第六識我
執種子，數數斷
；非習能數數斷。菩薩數數斷其粗重，名數數斷，其種子等道數數修，非斷數數。以十地中皆不斷故。第七識執，要金剛心方能頓斷。三乘修道，道數數修，方能除滅，非數數斷。

　　此中二執
行微，名細；何故三心初斷
名細？

　　若言品類粗細：初斷為粗，難易粗細，先斷名細。此中言品類，修道下品，名細，三心約難易，故初斷名細。亦不相違。以界言之
，第九品斷名細，品類細故。有難斷，不名細，即三心中第二、三品；有名細，非難斷，即三心中初中品等；有名細，亦難斷，如九品中下下品等。此中所說二我
執故。三心約難易以分粗細，九品約行相以分粗細。九品中，從所治行相名細；三品中，從能治行相名細。亦不相違。

　　唯言生空斷者，一、通三乘，二、以行相相翻
而說。其實，菩薩亦法空斷。「勝生空」者，簡異有漏及遊觀生空心斷。彼不能故。

　　此說無間，非解脫道。

【疏翼】

　　以上別解釋俱生我執訖。

【論文】

一‧一一四　分別我執，亦由現在外緣力故，非與身俱，要待邪教及邪分別，然後方起，故名分別。

【疏翼】

文勢第四別解釋彼執分別俱生中，第三別解釋，已解俱生我俱訖。今解分別我執，文亦分三︰一、釋分別義，二、顯其差別，三、明斷位。初中義二︰一、釋分別，二、明所在，此即初中初文。
【述記‧卷四】

　　此釋分別
。文亦有三：內緣必藉，兼藉外緣，故於外緣，說於「亦」字。「非與身俱」以來，顯異俱生。「要待」以下，顯分別義。

　　言「分別」者，顯橫計起
，謂邪教分別及邪思分別。一「分別」言，可
通二處也，自下別解分別之執。餘文可知。 
【論文】

一‧一一五　唯在第六意識中有。

【疏翼】

　　解分別我執中，釋分別訖。今明所在，即初中第二也。

【述記‧卷四】

　　顯執所在。

　　間斷、粗猛，故有此執。餘識淺、細及相續故，不能橫計、起邪分別
。邪分別者，必有間斷及粗猛故。以第
八識淺而不間斷
，五識
間而又淺，七二俱無
，故唯在六
。

【疏翼】

　　以上二文釋分別義訖。

【論文】

一‧一一六　此亦二種：一緣邪教所說蘊相，起自心相，分別計度，執為實我。

【疏翼】

　　第三別解釋中第二別解分別我執，第二顯其差別。文又分二︰一、即蘊計我，二、離蘊即我。此即初文。

【述記‧卷四】

第1、 即是即蘊計我二十句等。自心相等，如前二解
。

【論文】
一‧一一七　二、緣邪教所說我相，起自心相，分別計度，執為實我。

【疏翼】

　　第二顯其差別中，二離蘊計我。
【述記‧卷四】

　　離蘊計我。餘義如前。

　　心所變相，眾同分攝
。隨其所應，依何法變，或以名教而為本質
，起自心相
。二重如前
，不說二境總別之相，如《樞要》說
。

【疏翼】

　　以上第二顯其差別訖。

【論文】

一‧一一八　此二我執，粗故易斷，初見道時，觀一切法生空真如，即能除滅。

【疏翼】

　　解分別我執中，第三明斷位。

【述記‧卷四】

　　顯執相粗，斷之所在。違見道故，道生便滅。相見道中，不斷之故，故論言「初」。

　　又真見中，有無間、解脫。無間道斷，異解脫名「初」，此依種子；又解脫道能斷粗重，亦名為「初」，此約一心。若三心者，準
法執說。唯有三品斷，望俱生者，總名為「粗」。行相猛，名為「粗」
。初聖道除，名為「易斷」。此依二乘及行相
說，言生空斷。菩薩亦通以法空斷。

【疏翼】

　　以上第四解釋彼執分別俱生中，第一別解二執訖。

【論文】

一‧一一九　如是所說，一切我執，自心外蘊，或有或無。

【疏翼】

　　文勢第四解釋彼執分別俱生中，第二總解二執。文分為二︰一、解所依有無，二、解蘊我有無。初中分三︰一、本質或有或無，二、親所緣定有，三、緣無常五蘊相。此即初文。

【述記‧卷四】

　　此下，第二總釋二執，合說本質之有無也。於中有二︰初、解所依有無，後、「然諸蘊相」下，解蘊我有無。合有三解︰一、七、六有無，二、修見有無，三、即離有無。隨義應說。

　　從粗至細展轉推故。即是他人及於己身以為本質，並是此攝。能緣緣不著，皆名心外故
。第七計我心外唯有
。第六計我，心外之蘊或是於無。如吠世等我，無所依蘊，故說為無。俱生定有，分別或無。即蘊計我，本質是有；離蘊計我，本質是無。

【論文】

一‧一二○　自心內蘊，一切皆有。
【疏翼】

　　解二執所依有無中，第二親所緣定有。
【述記‧卷四】

　　親所緣也。

　　不問即離計為我者，影像必有。故無少法能取少法，唯有自心還取自心，故皆緣蘊。

　　此上總辨我所依也
。
【論文】

一‧一二一　是故我執，皆緣無常、五取蘊相，妄執為我。

【疏翼】

　　解二執所依有無中，第三緣無常五取蘊相。

【述記‧卷四】

　　結成前義。

　　影像相分必是蘊故，緣此為我。義顯大乘親緣於無，心不生也，成所緣緣，必有法故。

【疏翼】

　　以上第二總解二執中，第一解所依有無訖。
【論文】

一‧一二二　然諸蘊相，從緣生故，是如幻有，妄所執我，橫計度故，決定非有。

【疏翼】

　　第二總解二執中，第二解蘊我有無。於中有二︰一、立理，二、引教。此即初文。

【述記‧卷四】

　　自下第二、解內心相對我有無。內相依他，緣生故有。外境
橫計，故定是無。

【論文】

一‧一二三　故契經說：苾芻當知，世間沙門、婆羅門等所有我見，一切皆緣五取蘊起。

【疏翼】

　　解蘊我有無中，第二引教。

【述記‧卷四】

　　恐義無由，故引經證內心相有
。

　　言「沙門」
者，息惡之義。「婆羅門」
者，淨行種也，四姓之中一姓，等餘三姓
；或等所餘，若天，若魔，若梵等也
。總是能起計
人。

　　「所有我見」者，是能執慧。「五取蘊起」，所計境也。餘文易解。

【疏翼】

　　以上文勢第四解釋彼執分別、俱生訖。

� 「此即」二字，《金藏》無。


� 若作四科，此即第三也。


� 「總」字之前,《金藏》有「斯即」二字。


� 即《大乘義林章》卷十四〈二執章〉。〈二執章〉原以十門分別，今


　僅存︰一、出體，二、釋名，三、性攝，四、相應，五、所緣。


� 《金藏》有「地」字。


� 〈二執章〉出體門云︰


若言生法我見，唯別境中慧、根本煩惱中薩迦耶見，以為體性。故《瑜伽》﹝卷五十八﹞云：五見世俗有。即慧分故﹝原為「此五見是慧性故，互不相應︰自性自性不相應故」﹞。離慧體無，唯以有漏染慧為體、若言生法我執，隨其所應二執通局、慧俱四蘊以為體性。


� 「生」字，《金藏》無。


� 「與」字，《金藏》有，無。


� 為疏所緣。


� 即當情顯現。


� 本論《述記》卷四十云︰


今大乘稍別，眼識依肉眼具九緣生︰謂空、明、根、境、作意，五同小乘。若加根本第八、染淨第七、分別俱六、能生種子，九依而生。若天眼，唯除明、空。耳識依八，除明。鼻、舌等三，依七。復除空。以至境方取故。第六依五緣生︰根，即第七也；境，一切法也；作意，及根本第八；能生，即種子；五依生。第七、八，以四緣生︰一、即第八、七識互﹝《金藏》有「互」字，餘無﹞為俱有依，並﹝泰《抄》牒文、《金藏》有「並」字﹞無根本依。即為俱有依故。二、以隨所取為所緣。三、作意。四、種子。故有四緣也。或說第八依四，第七依三，即以所依為所緣故。此據正義。然若取等無間緣，即如次十、九、八、六、五、四緣而生。即所託處，皆名為緣故。


� 「相」字，《金藏》有，餘無。


� 謂《述記》卷第七本。


� 《金藏》作「具」，餘作「俱」。


� 「故」字，《金藏》作「淨、染」二字。


� 即所遍計相。


� 《俱舍論》卷一云︰


煩惱名取，蘊從取生，故名取蘊，如草糠火。或蘊屬取，故名取蘊，如帝王臣。或蘊生取，故名取蘊，如華果樹。


� 《對法》卷一云：


問︰云何名取蘊？答︰以取合故，名為取蘊。取者，謂諸蘊中所有欲、貪。何故欲、貪說名為取？謂於未來、現在諸蘊能引，不捨故；希求未來，染著現在。欲、貪名取──欲者，希求相；貪者，染著相。由欲希求未來自體為方便故，引取當蘊令起現前；由貪染著現在自體為方便故，執取現蘊令不捨離。是故此二，說名為取。


　《瑜伽》卷八十九云︰


當知此中，若所取，若能取，若所為取，如是一切總說為取。


　《十地經論》卷八說愛增長名取。


� 《瑜伽》卷八十八云︰


又依分別薩迦耶見立二十句，不依俱生。


� 「此總，此別」二「此」字，《金藏》作二「有」字。


� 「自」字，《金藏》無。


� 《金藏》有「是」字，餘無。


� 本論卷二云「若約所執，當情顯現，亦名為相」。


� 《十地經論》卷十一〈善慧地〉說六種隨逐云︰


一者、有不斷隨逐：以有不斷相似使﹝藏文作「隨眠」﹞作縛故﹝藏文作「無間種種長時隨逐」﹞……。二者、遠對隨逐故﹝藏文作「唯緊隨逐」﹞：……。三、一身生隨逐故：眼等諸入門六種生集識同生隨逐故。及阿黎耶熏故隨逐﹝藏文作「行於一切界、一切心、一切境而隨逐」﹞……。四、不實隨逐：對治實義故﹝藏文作「有對治義故、即無義隨逐」﹞……。五、微細隨逐：於九地中六入處煩惱身隨逐故……。六、離苦隨逐：出世間行餘行不能離故……。


� 智周《演秘》云︰


獨頭貪等，名不相應，世道能伏。


� 《樞要》卷上云︰


「此二我執，細故難斷」等中，疏有三解︰一、以修道之中我見行相微細，於見道見故；或修道中，自望前八品為細故。二、以見道易斷名細，上道難除名粗，為三心中，自分粗細﹝三心能除軟中品等隨眠。見本論卷九﹞。三、見道約能治道弱，所斷相，從初品名細。修道約自品行相名細。「難斷」疏解亦三︰一、世道不伏。二、漸次初道不斷，非見斷故。三、缺道不能除，要九品滿道方能斷故。


此下增第四解，乃指小乘超越第三果人，斷第六識執，有五釋不同。今姑略。


� 「於」字，《義演》牒文、《金藏》作「於」，餘作「斷」。


� 「三」字下，《金藏》有「種」字。


� 《義演》釋義作「習種」，餘無「種」字。


� 如理《義演》云︰


問︰此論言於修道中，數數修習方能除斷。如何除斷？答︰有三義︰「一識分別」者，意云︰此顯數數修斷有三義解。且如第一識分別者，識有多種，一即第七、六二識執。具如二乘人第六識中執，即數斷。第七識中，非數斷。何以故？若第七識執，總有一品，其體細微，要與九品煩惱一時頓斷。障無學果，未障前三果，所以不斷。


二、約乘分別者，且如第六識中執。二乘人數斷，然菩薩人不數斷。故言「非菩薩於六識中」。意顯菩薩不斷第六識中執也。何以故？不障地故。菩薩求菩提，非求涅槃。我見等障涅槃，所以菩薩不斷。


三、約習種分別，且如菩薩斷習，非種；二乘斷種，非習。此總都標上三義略釋也。下自作法。


� 「伴已」二字，《金藏》作「已折」，餘均作「伴已」。


� 智周《演秘》云︰


又言「伴」者，流類相助，非要相應。


　　道邑《義蘊》云︰


餘修道惑，亦名「伴」故。


� 如理《義演》云︰


意說初二果人根鈍，智微，不能世道伏，入見道不斷，要至欲界第九品勝道，方斷第六識中我見。然是有覆無記性。


� 「於」字前，《金藏》有「能」字。


� 「第」字，《金藏》有，餘無。


� 「七」字，《金藏》誤作「六」。


� 「方」字，《金藏》作「亦」字。


� 「種」字，《金藏》有，餘無。


� 《金藏》作「頓斷」，餘作「斷頓」。


� 「我」字，《金藏》有，餘無。


� 「數數斷」三字，《金藏》有，餘無。


� 謂俱生我、法二執。


� 即見道位。


� 「言之」二字，《金藏》有，餘無。


� 「我」字，《義蘊》謂有本作「乘」。


� 「相翻」二字，《金藏》有，餘無。


� 「此釋分別」，《金藏》作「自下別解分別之執」八字。


� 「顯橫計起」四字，《金藏》有，餘無。


� 《金藏》有「可」字，餘無。


� 「邪分別」三字，《金藏》無。


� 「第」字，《金藏》無。


� 「斷」字，《金藏》有，餘無。


� 「識」字，《金藏》有，餘無。


� 如理《義演》云︰


即不間、不淺，據初地人來說也。


� 唯在第六識中所以，參看卷二法執中解。


� 即影像依他，及當情顯現所遍計相。


� 如理《義演》云︰


意云：離蘊計我所變相分，皆是法同分攝。以心上相分是法同分故。


� 即相分。


� 即影像。


� 影像依他及當情顯現所遍計相。


� 如《樞要》卷上末云︰


分別二執，既不說總則，即蘊之我二十句等。論唯說別，無總之文。此有二解︰一、依文義，實無總別，然未見文，但與前俱生不同，所以不說。二解、實有總別：與前同故，略而不論。如即蘊計我，豈簡總耶？此解為勝，離蘊之我，不說總別。


� 「準」字，《義演》、《義蘊》牒文、《金藏》作「準」，餘作「唯」。


� 「行」等六字，《金藏》無。


� 「相」字下，《金藏》有「翻」字。


� 「故」字，《金藏》無。


� 即疏所緣緣唯有。


� 必以依他起性相分為依。


� 外境離緣，橫加妄計。


� 今引《雜阿含經》卷十中文為例，如云︰


若凡愚眾生不如實知色集、色滅、色味、色患、色離；不如實知故，樂著於色，言色是我。彼色復斷。如是不如實知受、想、行、識，識集、識滅、識味、識患、識離。不如實知故，樂著於識，言識是我。識復隨斷。


　與此處所引契經義同。


� 「沙門」，梵文「wramana」。


� 「婆羅門」，梵文「brahmana」。


� 餘三種姓：剎帝利﹝梵文作「ksatriya」﹞，王種也；吠舍﹝梵文作


　「vaiwya」﹞，商賈也；戍陀羅﹝梵文作「wudra」﹞，楚人也。


� 「等」，《了義燈》卷四復等典獄、屠夫、婬女、斷獄官等行業。


� 即有我見之人。

